
       Салморбекова Р.Б.

ИШТИН ЖАЛПЫ МҮНӨЗДӨМӨСҮ
Теманын актуалдуулугу.Кыргызстандагы акыркы жылдардагы саясый, социалдык-экономикалык, маданий өзгөрүү процесстерине жаштардын жигердүү катышуусу байкалууда. Мындай шартты жашоо багыты талаптандырууда жана түрткү берүүдө. Коомдук саясый аң-сезим жаштардын ордун ар дайым саясый процесстерден, революциялык өзгөрүүлөрдөн чагылдырып келген. Кыргызстан жаштарын социалдаштыруудагы ар кандай социалдык институттар оң жана терс таасирлерин тийгизип келишүүдө. Республикабызда жүрүп жаткан өзгөрүүлөр жаңы үлгүдөгү жаштардын коомдогу статусун  в связи с неимемением калыптандыруу кыйынчылыктары сезилүүдө. Өлкөдө жаштар уюмдары менен мамлекеттик уюмдардын ортосундагы механизмдин начардыгынан жана бирдиктүү саясаттын жоктугунан кооптуу маселелер чыгып жатат. Жаңылануу процесси менен социалдык институттардын милдеттери жана коомдогу орду өзгөрүүдө. Өзгөрүүнүн бирден бир себеби, жаш жеткинчектердин социалдашуусуна бирдей тарбиялык идеологиянын жоктугу таасирин тийгизүүдө. Өзгөчө белгилей кетсек, жаштарга үй-бүлө, коом жана мамлекет тарабынан биргелешкен тарбия берүү саясатынын жоктугу актуалдуу маселе бойдон калууда. Бүгүн кыргыз коомунда тарбия берүү жана билим алуу боюнча идеологиянын жоктугу: эмнеге окутуу жана тарбиялоо? Кантип окутуу жана кандай тарбилоо керек? Кимден окусак жана ким окутат? -деген актуалдуу суроолого социологиялык изилдөөлөрдүн жыйынтыктары менен жооп издөө керек.

Биздин өлкөдө мыйзамга ылайык Кыргыз Республикасынын жаштар саясатынын негизинде 14 жаштан 28 жашка чейинкилер Кыргызстандын жаш жараны болуп эсептелет. Улуттук Статистика комитетинин маалыматы боюнча 2015-ж. 1-январына чейин 14 жаштан 28 жашка чейинки жаштардын саны 1 769452 адамды же калктын 30% (пайызын) түзгөн[63].Формалдуу жана формалсыз жаштардын кыймылдары, саясий партиялар, коомдук уюмдар ар кандай чар жайыт идеялар менен жаштарды пайдалануулар коомдо байкалууда. Буга далил катары Кыргызстанда 2014-жылкы улуттук статистикалык комитеттин берген маалыматтары боюнча 300дөн ашык жаштар уюмдары каттоодон өткөн жана 46 жаштар борборлору бар. Анын ичиндеги багыттар: руханий-моралдык жана патриоттук тарбиялоо – 20, жаштар арасында сергек жашоо, ден-соолукту пропагандалоо – 22, кылмыштуулукту алдын алуу жана профилактика – 14, улуттар аралык биримдикти бекемдөө – 5, ар кандай актуалдуу маселелер боюнча тегерек столдорду өткөрүү – 31, камкордук акциялары – 7, жаш үй-бүлөө институттарын бекемдөө – 5, жаш фермерлерди жана ишкердикти колдоо – 4 [54]. Жаштарды социалдаштыруунун жүрүшү жаңы кубулуштар менен коштолууда: криминалдашуу, десоциалдашуу, жаштардын аң-сезимине бөтөн идеяларды киргизүү, өз өлкөсүнөн тышкары жактан келечегин элестетүү, тыюу салынган диний уюмдарга тартылуу. Бүгүнкү күндө өз алдынча бирикмелер, коомдук уюмдар жаштардын социалдашуусунда негизги булак болуп калууда жана коомдун баардык мүчөлөрүн түйшөлткөн маселелерди чечүүгө аралаштырууда. Өз алдынча бирикмелер жалпы коом үчүн социалдык эксперименталдык талаа катары кызмат өтөөдө. Социалдык институттар аркылуу коомдо болуп жаткан кубулуштар оң жана терс жыйынтыктарын берүүдө. 

Жаштарды социалдаштырууда социалдык институттардын орду маанилүү жана кыргыз коомундагы өзгөрүүлөргө баа берүү илимий талдоого муктаж. Диссертациялык иштин актуалдуулугу Кыргыз Республикасынын аймактарындагы жаштардын социалдашуусуна социалдык институттардын тийгизген таасирлерин аныктоо. 

Диссертациянын темасынын ири илимий программалар менен байланышы. Диссертациялык изилдөөнүн темасы Кыргыз Республикасынын эмгек, ишке орноштуруу жана миграция министрлигине караштуу Социалдык өнүктүрүү жана ишкердик институтунун илимий – изилдөө пландык иштерине киргизилген.Автор тарабынан 2010-2014-жылдар аралыгында Кыргызстандын аймагында аталган тема боюнча долбоорлордун негизинде жүргүзүлгөн социологиялык изилдөөлөрдүн жыйынтыктары чагылдырылган. 

Диссертациялык изилдөөнүн максаты жаштарды социалдаштыруудагы социалдык институттардын таасирлерин аныктоо жана көйгөйлүү маселелерин тактоо.

Диссертациянын коюлган максатына жетиш үчүн төмөндөгү милдеттер иштелип чыкты:
-
жаштардын өзгөчөлүгүн, социалдык тобун кыргыз коомуна ылайык мүнөздөө;

-
жаштарды социалдаштыруу процессинде социалдык институттардын тийгизген таасирлерин аныктоо;

-
мамлекет менен жаштар ортосундагы мамилелерди социалдык институттар аркылуу чагылдыруу; 

-
жаштардын социалдашуусуна ааламдаштыруу процессинин тийгизген таасирлеринин жыйынтыктарын талдап чагылдыруу;

 -
Кыргызстан жаштарынын жаңы мүмкүнчүлүктөрүн жана социалдык калыптанышына, өнүгүшүнө шарт түзүүчү багыттарды иштеп чыгуу.

Алынган жыйынтыктардын илимий жаңылыгы. 

1. Коомдогу жаңы социалдык түзүлүштөрдүн Кыргызстан жаштарына тийгизген таасири, алардын социалдык өнүгүшү, баалуулуктары жана кызыкчылыктары социологиялык талдоого алынды;

2. Кыргызстан жаштарын социалдаштыруудагы институттардын орду жана коомго тийгизген таасири каралды;

3. Жаштардын баалуулуктары, социалдык-саясый көз караштары жана маданий калыптанышы изилденди;

4. Кыргызстан жаштарынын социалдык-демографиялык өзгөчөлүктөрүнө мүнөздөмө берилди;

5. Ааламдаштыруу процессинде жаштарга оң жана терс таасирлерин чагылдырган жана тоскоол болгон негизги маселелер көрсөтүлдү.

Изилдөөнүн практикалык мааниси келечекте жаштарды социалдаштыруу маселелери боюнча мамлекеттик жаштар саясатынын суроолорун иштеп чыгууга, мындан аркы жаштар менен иш алып барууга, социалдык-психологиялык, методикалык материалдарды түзүүгө көмөк берет. Ушунун негизинде окуу куралдарды, дарстарды, семинардык сабактарды даярдоодо практикалык маалыматтар катары колдонулушу мүмкүн.

Алынган жыйынтыктардын экономикалык мааниси. Өкмөттүк жана өкмөттүк эмес уюмдардын ишин оптималдаштырууда, жаштардын жигердүүлүгүн жогорулатууда жана социалдык мобилизациялоодо изилдөөнүн жыйынтыктары жана иштелип чыккан сунуштары өлкө боюнча колдонууга мүмкүнчүлүк бере алат. 

Коргоого алып чыга турган диссертациянын негизги жоболору: 

1. Кыргыз коомундагы акыркы жылдардагы социалдык-экономикалык, саясий, маданий өзгөрүүлөрү жаштарды социалдаштыруу процессине чоң таасирин тийгизди. Аны менен бирге коомдо материалдык баалуулуктар жогору баскычка көтөрүлдү. Коомдо жаштарды социалдаштыруудагы үй-бүлө институтунун статусу жана маани-маңызы түп тамырынан өзгөрүүгө дуушар болду. Демек, социалдаштыруунун да баалуулуктары, багыттары өзгөрдү. 

2. Бүгүнкү күндө Кыргызстан жаштарын социалдаштырууда үй-бүлө, дин жана саясий институттардын орду маанилүү экендигине ынан​дык. Себеби, жогорудагы социалдык институттар коомдогу жаштардын келечектеги багытына чоң таасир калтыруучулар. Ошол таасирлердин астында Кыргызстандын келечеги түзүлөт. 

3. Социологиялык изилдөөнүн жыйынтыктары чагылдыргандай жаштардын 76,3 % - материалдык бакубатчылыкка умтулушса, 16,9 % - билим алууга умтулушат. Көйгөйлүү маселе пайда болгондо, аны чечүү үчүн респонденттердин 73,9 % - кудайга, Аллага кайрылса, 67,2 % - үй-бүлө мүчөлөрүнө, 63,8 % - өзү чечүүгө аракет кылат. Тиешелүү мамлекеттик органдарга 17,8 % респондент кайрылат жана аларга ишенишпейт. Бош убактыларын жаштар 65,4 % - достору менен өткөрүүнү каалашса, 24,0 % - ТВ, интернет менен өткөрүшөт, 5,1 % - бош убактыбыз болбойт деп жооп беришти. 

4. Жаштарды социалдаштыруу процессинде тарбиялоо эң чоң фактор болуп эсептелет. Респонденттердин жообу боюнча алсак: 18,0 % - мамлекет тарбиялоо менен алектенүүдө, 42,7 % - мамлекет тарбиялоо менен алектениши керек, 31,3 % - мамлекет бул багытта иштебейт, 6,8 % - жооп бере албайм. Демек, Кыргызстандын келечегин түптөш үчүн тарбиялоо боюнча мамлекеттик деңгээлде ар бир социалдык институттаргы тиешелүү программаларды иштеп чыгуу зарыл. 
5. Ааламдаштыруу процесси кыргыз коомуна жакшы жана жаман, оң жана терс көрсөткүчтөрүн агызып жатканда, жаштарды социалдаштыруу багытында ылгап колдонуу кыргыз элинин колунда. Жаштар тез кабыл алуучулар категориясына киргендиктен, социалдык институттар тарабынан катуу көзөмөл керек. 

Изденүүчүнүн жеке салымы. 2010-жылдан баштап изденүүчүнүн демилгесинде эмгек, миграция жана жаштар министрлигинде Кыргыз Республикасынын Өкмөтүнүн укуктук-нормативдик документтерин аткарууга жана Токтомдорун иштеп чыгууга жигердүү катышкан. Макалалар жана коргоого алып чыгарылган диссертациядагы жоболор автор тарабынан иштелип чыккан жана аткарылган. 

Диссертациянын жыйынтыктарынын апробациясы. Диссертант төмөндөгүдөй эл аралык, республикалык жогорку окуу жайларында болуп өткөн илимий-практикалык конференцияларга, симпозиумдарга, тегерек столдорго катышкан: «Актуальные проблемы повышения качества подготовки специалистов» (ИСРиП, 7 декабря 2010 г.); «Стратегическое развитие современного Кыргызстана: проблемы и перспективы» (Бишкек, 9 ноября 2011г.); «Парламентская демократия: возможности, риски и опыт Турецкой Республики» (18-20 марта 2011г.); «Модернизация экономики и общества Кыргызстана: проблемы и пути решения» (Бишкек, 20 декабря 2012г.); «Социально-экономические особенности миграции и занятости населения, посвященная 20-летию ИСРиП» (23 сентября 2013 г.);«Роль молодежи в развитии государства: пути совершенствования государственной молодежной политики» (КНУ им. Ж.Баласагына, 30 апреля 2014г.); «Актуальные проблемы и современное состояние общественных (гуманитарных) наук в условиях глобализации» (20 декабря 2013г.); «Социально-политические проблемы в Кыргызской Республике: тенденции и пути решения» (12 апреля 2011г.); «Институционизация социологии в Кыргызстане: опыт и перспектива» (20 декабря 2013г.); «Развитие студенческого волонтерства в обеспечении социальных прав воспитанников резиденциальных учреждений» (11 апреля 2014г.).

Жыйынтыктардын жарыяланышы. Диссертациянын негизги жоболору жана жыйынтыктары жарык көргөн 9 илимий эмгекте толук чагылдырылган.

Диссертациянын түзүлүшү.Диссертация кириш сөздөн, ар бири параграфтарды камтыган үч баптан, корутунду, колдонулган адабияттаржана тиркемелерден турат. Диссертациялык иштин мазмундуу көлөмү 157 бет.

Диссертациялык иштин негизги мазмуну

Киришүүдө диссертациялык иштин актуалдуулугу, максаты жана милдеттери, изилдөөнүн негизинде алынган негизги жоболор жана илимий жаңылыктар, изилдөөчүнүн өздүк салымы камтылган. 

Биринчи бап, «Жаштарды социалдаштыруунун теориялык-методологиялык негиздери» үч бөлүктөн турат. Анда жаштарды социалдаштыруунун маселелерине байланыштуу илимий адабияттар талданган, жаштарды социалдаштыруу проблемасы менен байланышкан негизги түшүнүктөр системалаштырып каралган. Аларды түшүнүүдөгү негизги теоретико-методологиялык парадигмаларжана концепциялар ачып берилген. 

Биринчи бөлүктө «Жаштарды социалдаштыруудагы социо​логия​​лык парадигмалар» жаштарды социалдаштыруу маселелери менен байланышкан негизги илимий категорияларга берилген аныктамалар, жаштардын маселесин изилдөөдөгү социологиялык парадигмалар жана классик-социологдордун көз караштары талданган[110, 136, 149, 252, 276, 290, 292, 293, 46, 74, 136, 105, 239, 254 ж.б.].

Социалдаштыруу (латынча socialis – коомдук) –инсандын социал​дык тажрыйбасын, анын ишмердүүлүгүндөгү жана пикир алмашуу​сундагы чыгаандуу кайра жаратуудагы процесс[91].
Инсанды социалдаштыруу – бул адамдын өнүгүшүнүн бүткүл өмүрүндөгү жана ар кандай социалдык топтордогу жана жалпычы​лык​тардагы үзгүлтүксүз процесс. Бул жерде ар түрдүү баскычтарды бөлүп чыгууга болот. Бирок бул баскычтардын өзгөчөлүктөрүн түшүндүрүүдө бүгүнкү күңдө бирдей көз караш жок.

Өткөн кылымдарда социологдор жана психологдор бир катар теория​ларды сунуш кылышкан. Америкалык окумуштуулар Чарльз Хортон Кули (1864–1929-жж.) жана Джордж Герберт Мид (1863–1931-жж.) инсан адамдардын айлана-чөйрөнүн дүйнөсү менен көптөгөн байланыш​тарынын негизинде калыптанат дешкен. Жеке адамды социал​дашты​руу​да, Ч.Кулинин пикири боюнча алгачкы топтор (үй-бүлө, дос​то​ру жана башка) эң чоң маанини ойнойт. Ата-эненин, досторунун, ко​шу​налары​нын пикирлери жаш өспүрүм үчүн өтө баалуу. Анткени булардын таа​сири астында жөндөмдүүлүгү өнүгөт, топтордон өзүн бөлүп чыгат жана өзүн «Мен» деп сезет. Башка адамдар – бул кандайдыр бир күзгү, баш​калардын инсандык дүйнөсүн чагылдырышат. Ошентип, адамдын «Мен» адамдардын айлана-чөйрөсүндөгү жеке адамдык өз ара ара​ке​ти​нин жыйын​тыгы болуп эсептелет. Инсан адамдын ал жөнүндөгү айлана-чөй​рө​сүнүн пикиринен психикалык чогундусунун реакциясы болуп эсептелет. 

Демек, социалдаштыруу – жеке адамдын кандайдыр бир билимдер​дин системасын, нормаларын жана маданияттын баалуулуктарын өз​дөш​түрүшү. Социалдаштыруунун теорияларын иштеп чыгууда З.Фрейд​дин, Ж.Пиаженин, Дж.Миддин, Ч.Кулинин, Э.Эриксондун, Л.Кольбергдин жана башкалардын идеялары жана иштери эң чоң таасирин тийгизген [258, 279, 264, 265 ж.б.].

Биринчилерден болуп «жаштарга» болгон аныктама 1968-жылы В.Т.Лисовский тарабынан мындайча берилген: «Жаштар – социали​зация баскычын өтүп жаткан, өздөштүрүп жаткан, ал эми билим алуу, кесипкорлук, маданий жана башка социалдык функцияларды бир топ өспүрүм курагында өздөштүргөн муундар; жаш курактары конкреттүү тарыхый шарттарга байланыштуу 16 дан 30 жашка чейин өзгөрүлүп турулушу мүмкүн» [46, 74, 136, 105, 239, 254 ].

Кийинчерээк кыйла толугураак аныктама И.С.Кон тарабынан, «Жаштар – курамдык мүнөздөмөлөрүнүн негизинде бөлүнгөн, социал​дык ал-ахыбалынын өзгөчөлүгү жана тигил же бул социалдык-психологиялык касиеттери менен шартталган социалдык-демография​лык топ. Жаштык кез белгилүү бир фаза, турмуштук циклдин баскычы катарында биологиялык жактан универсалдуу, бирок анын жаштык курамынын чектери, буга байланыштуу социалдык статусу жана социалдык-психологиялык өзгөчөлүктөрү социалдык-тарыхый жараты​лыш​ка ээ жана коомдун жашоо шартынан, ошондой эле маданияттык​тан жана берилген коомго тиешелүү болгон социалдашуунун мыйзам ченемдүүлүктөрүнөн көз каранды экендиги берилген [110, 111].

Азыркы мезгилдеги жалпы социологияда, ошондой эле жаштардын социологиясында негизинен беш парадигма иштелип келүүдө. Бул болсо ар-түрдүү концепцияларга таянган баштапкы концептуалдык схемалар, түшүндүрүүчү моделдер, колдонмо социологиялык; изилдөө​лөрдө, ошондой эле бул изилдөөдө дагы мотивация теориясы, математикалык статистика кеңири колдонулду. Мындан тышкары бизтөмөнкүдөй парадигмаларга таяндык. 

«Социалдык факторлор» парадигмасы – социалдык чындыкты социалдык-факторлордун эки тобуна-социалдык түзүлүшү жана социалдык институттарга жыйнатылат. Мунун пайда болушу француз социологу Эмиль Дюркгеймдин (1858-1917) ысмы менен байланыштуу. Бул парадигманын чегинде негизинен эки теориялык багыт: структу​ралык-функционалдык талдоо жана социалдык конфликт бөлүнүп чыккан. Бул багыттарда иштегендердин арасында белгилүү социолог​дор П.Сорокин, Т.Парсонс, Р.Мертон, Р.Дарендорф жана башкалар болгон [кара: 232, 233, 201, 202, 157, 158 ж.б.].

«Социалдык дефиниция» парадигманын башатында немец социологу Макс Вебердин (1864-1920) эмгектери турат. Бул жерде социалдык чындык социалдык фактыларды адамдардын түшүнүү жолу аркылуу каралат. Бул парадигмага ылайыктуу адамдардын жүрүм-туруму алардын социалдык чындыкты түшүнүшүнө карата болот. Бул жерде төмөнкүдөй: символикалык интеракционизм, феномонелогиялык социология жана этномодология багыттар жаралган. Бул багыттын көрүнүктүү улантуучулары болуп Т.Парсонс, Д.Мид, Г.Гарфинкель, Т.Лукман эсептелишет [кара: 202, 160, 40 ж.б.]. 

«Социалдык жүрүм-түрүм» парадигма америкалык социологияда психологиялык багытка таянат дагы бихевиористик социологияны жана социалдык айырмалашуу теориясын билгизет. Биринчисинин көрүнүк​түү өкүлү америкалык психолог Б.Скинер, экинчисиники - Д.Хоманс [243]. Бул парадигманын маңызы адамдын жүрүм-турумун кандайдыр бир тышкы стимулдарга карата тийиштүү реакция катарында экендигин түшүнүүдө турат.

Экинчи бөлүк «Социализациянын негизги институттары: түр​лө​рү, функциялары»деп аталып, социализациянын институттары анык​талып, алардын коомдогу ролу, түрлөрү жана милдеттери такталды. 

Кандай гана социалдык институт болбосун, ал социалдык талаптарды аткаруу үчүн пайда болот жана милдеттендирилет. Азыркы коомго жооп бере турган социалдык институттарсыз өнүгүү мүмкүн эмес. Институтташтыруу – бул коомдун талаптарын канааттандырыш максатында социалдык ченемдерди, эрежелерди, статусун жана оордун бир калыпка салат. 

Г.Спенсер биринчилерден болуп коомду институтташтыруу жана институттарсыз социологиялык ой жүгүртүү мүмкүн эместигин аныктаган. Ал институттарды үч түргө бөлгөн: 1. Тукум улоочу (нике жана үй-бүлө); 2. Бөлүштүрүү (экономикалык); 3. Жөнгө салуучу (саясий, диний ж.б.)[98]. 

А.А.РадугинжанаК.А.Радугининституттардыалтытопкобөлүшкөн: 1. социалдык-экономикалыкинституттар; 2. Саясий институттар; 3. Социомаданий жана тарбия берүүчү институттар; 4. Нормативдик-багыт берүүчү институттар; 5. Нормативдик-санкциалык институттар; 6. Церемониялык-символдук институттар[117].
А.П.Лимаренко социалдык институттарды аткарган функцияларына жараша төмөнкүчө бөлүп чыккан: 1. Экономикалык институттар (банк​тар, биржалар, корпорациялар, кызмат көрсөтүү ишканалары ж.б.); 2. Саясий институттар (мамлекет борбордук жана жергиликтүү бийлик органдары менен, партиялар, коомдук уюмдар, фонддор ж.б.); 3. Тарбия берүү жана маданият институттары (мектеп, үй-бүлө, театр, дин ж.б.); 4. Социалдык институттар (социалдык камсыздоо, ар кандай өз алдынча уюмдар)[143].

Социология илиминде формалдуу жана формалсыз институттар коомдо жашап келери далилденген. Формалдуу институттар атайын кабыл алынган мыйзамдар аркылуу же укуктук актыларда көрсөтүл​гөндөй милдеттерин ишке ашырышат. Аларга: мамлекет, армия, сот, үй-бүлө, мектеп ж.б. формалдык институттар коомду стабилдешти​рүүдө чоң ролду ойнойт. Ошону менен бирге формалсыз институттар атайын мыйзам чегинде бекитилген укуктук-нормативдик документтерге, эрежелерге таянбастан иш алып барат. 

Үчүнчү бөлүк «Социологиялык изилдөөнүн методологиясы, ыкмалары, усулдары жана технологиялары» деп аталып, республикабыз эгемендүүлүк алган жылдан бери жаштардын көйгөйүн илимий жактан талдоого багытталган эмгектерге талдоо жасалган. Кыргыз окумуштууларын, өзгөчө: А. Акматалиевдин, С.О. Жунушеванын, Ж.М. Жаманкуловдун, М. Камчибековдун, К.У. Камбарованын, А. Сагынбаеванын, С.Б. Сыргабаевдин, Ч.А. Шакееванын, Т.С. Шаршембиеванын жана башкалардын эмгектери изилдөөнүн теоретико-методологиялык базасы болуп калды.
Жалпысынан, айрым окумуштуулар же өкмөттүк эмес уюмдар (ошондой эле кээ бир жаштар бирикмелери) гана эмпиракалык деңгээлде жаштардын көйгөйлөрү боюнча социологиялык изилдөөлөрдү жүргүзүлүп келе жатат. Бирок алар, эреже катары, чектелген мүнөздө болуп, тигил же бул конкреттүү максаттарды гана аткарууда. Ошентип, жаштарды социалдаштырууда социалдык институттардын тийгизген таасирин иликтөө абдан зарыл жана компонентүү илимий колдонууну талап кылат. Биздин социологиялык изилдөөлөр 2014-жылдын февраль-апрель айларында өлкөнүн бардык аймактарында жүргүзүлдү.

Тандама аймактык, көп баскычтуу болуп эсептелет, кокустук жана квота усулунун элементтери колдонулду. Бул биздин изилдөөгө репрезентативдүүлүктү камсыз кылды. Төмөндө тандаманын түзүмү жана изилдөө жүргүзүлгөн аймактар берилди:

Таблица 1.1 - Республика боюнча социологиялык тандама 
	№
	Область 
	Массалык сурамжылоонун саны 
	Эксперттик сурамжылоонун саны 

	
	Баткен обл.
	158
	17

	
	Райондор
	121
	12

	1.
	Баткен
	61
	6

	2.
	Лейлек
	60
	6

	
	Шаарлар
	37
	5

	1.
	 Баткен
	25
	3

	2.
	 Исфана
	12
	2

	
	Жалал-Абад обл.
	370
	45

	
	Райондор
	288
	36

	1.
	Токтогул
	46
	6

	2.
	Ноокен
	58
	7

	3.
	Базар-Коргон
	69
	8

	4.
	Сузак
	115
	15

	
	Шаарлар
	82
	9

	1.
	 Жалал-Абад
	70
	7

	2.
	 Токтогул
	12
	2

	
	 Нарын обл.
	90
	10

	
	Райондор
	78
	8

	1.
	Кочкор
	50
	5

	2.
	Ат-Башы
	28
	3

	
	Шаарлар
	12
	2

	1.
	 Нарын шаары
	12
	2

	
	Ош обл. 
	495
	55

	
	Райондор
	368
	39

	1.
	Алай 
	40
	5

	2.
	Ноокат
	90
	10

	3.
	Кара-Суу
	140
	13

	4.
	Өзгөн
	98
	11

	
	Шаарлар
	127
	16

	1.
	 ОШ шаары 
	96
	10

	2.
	 Кара-Суу шаары
	10
	2

	3.
	 Өзгөн шаары
	13
	2

	4.
	 Ноокат шаары
	13
	2

	
	Талас обл.
	79
	10

	
	Райондор
	67
	8

	1. 
	Кара-Буура
	33
	4

	2. 
	Талас 
	34
	4

	1.
	 Талас шаары 
	12
	2

	
	Чүй обл. 
	308
	31

	
	Райондор 
	254
	26

	1.
	Москва 
	50
	4

	2.
	Сокулук
	96
	10

	3.
	Ысык-Ата
	80
	9

	4.
	Кемин
	28
	3

	
	Шаарлар
	54
	5

	1
	 Токмок шаары 
	20
	2

	2
	 Шопоков шаары 
	10
	1

	3
	 Кант шаары 
	14
	1

	4
	 Кемин шаары 
	10
	1

	
	 Ысык-Кол обл.
	160
	18

	
	Райондор
	115
	13


	1.
	Жети-Өгүз
	55
	6

	2.
	Ыссык-Көл
	60
	7

	
	Шаарлар
	45
	5

	1.
	 Каракол шаары
	25
	3

	2.
	 Чолпон Ата шаары
	20
	2

	
	Бишкек шаары 
	340
	34

	
	Жалпы: 
	2000
	220


Социологиялык изилдөөгө 15 жаштан жогорку курактагы Кыргызстандын жарандары камтылды. Тажрыйбалык максаттар үчүн тандама негизги үч курактык топко бөлүндү: 15-19 жаш; 20-24 жаш; 25-28 жаш(жетилген курактагы жаштар). Илимий талдоодо басым 15-19 жана 20-24 жаштагы курактык топторго жасалды, анткени булар алгачкы «постсоветтик муундун» белгилерин алып жүрүүчүлөр болуп саналат.

Кыргызстанда жаштарды социалдаштыруу процессине социалдык институттардын тийгизген таасири абдан чоң. Жаштардын өткөөл мезгилде калыптанышына өзгөчө үй-бүлө, билим, дин жана саясий институттар негизги индикатор болуп калууда. Жыйынтыктап келгенде жаштардын азыркы абалын жана келечегин социологиялык ыкмалар жана изилдөөлөрсүз чагылдырууга мүмкүн эмес. 

Экинчи бапта «Кыргызстан жаштарын социалдаштыруудагы негизги институттар» деп аталып, үч бөлүктү камтыйт. 
Биринчи бөлүк«Жаштарды социалдаштыруунун негизги факторлору» жаштардын социалдаштыруусуна таасир тийгизген негизги факторлору далилденген.

Социализация процесси ар кандай кырдаалда, ар кандай убакта ийгиликтүү жана ийгиликсиз болуп калышы мүмкүн. Бул процесске ар кандай факторлордун таасири чоң. А.В. Мудрик социализациянын негизги факторлорун үч топко бөлгөн: 1. Макрофакторлор (космос, планета, аалам, коом, мамлекет ж.б.); 2. Мезофакторлор (этнос, регион, шаар, айыл, радио, ТВ, кино, дин, маданият ж.б.); 3. Микрофакторлор (үй-бүлө, айлана-чөйрө, достор, кошуна ж.б.) болгон социалда​шы​руунун агенттери [173]. 

Социалдашыруунун механизмдери төмөнкүдөй классификация​ланат: салттуу (үй-бүлө жана жакын айлана-чөйрөсү); стилдик (субма​да​ният аркылуу); инсандар арасында (белгилүү адамдар аркылуу); реф​лекстүү (кайгыруу жана сезе билүү аркылуу). Демек, адамдын калып​танышына көптөгөн факторлордун механизмдери аркылуу ишке ашат. Бирок, алардын милдеттери социалдашуу процессинде бирин-бири толуктайт жана карама-каршы келиши да мүмкүн. Ал эми жаштарга социалдашуу процессинде ар кандай ички жана тышкы факторлордун тийгизген таасирлеринин астында аларга көзөмөлдөө зарыл. Ошол факторлордун жакшы-жаманын терең түшүнүүгө үй-бүлө институту жана мамлекетте жүргүзүлүп жаткан саясат чоң ролду ойнойт. 

Социализациянын түрлөрү: жыныстык-ролдук (жигит-эркек, кыз-аял); үй-бүлө-тиричиликтик (ата-эне, бала, кыз, чоң ата-апа ж.б.); профессионалдык (врач, милиционер, жетекчи, кызматкер ж.б.); субма​даний-топтук (панк, рокер, байкер ж.б.).Социалдык виктимология (жагымсыз шарттагы социализациянын курмандыктары жөнүндөгү илим) социализациянын курмандыктарынын классификациясы: чыны​гы курмандыктары (майыптар, дефекти бар балдар, жетимдер); потенциалдуу курмандыктар (психикалык жактан жабыр тарткандар, мигранттар жана алардын балдары, экономикалык абалы төмөн адамдар ж.б. ); латенттик курмандыктар (объективдүү себептер менен өз 
Объективдүү жана субъективдүү тосколдуктарга карабай Кыргыз Республикасындагы бир топ социалдык-саясый активдүү, энтузиазмга бай жаштардын жигердүү аракетинин негизинде 1992-жылдан бүгүнкү күнгө чейин жаштардын ар-түрдүү үлгүдөгү жана ар кандай багытта​гылары ашыгыраак мезгилде негизинен эки баскычка бөлсө болот. 1992-жылдан 2000-жылга чейин – биринчи баскыч. Экинчи баскыч 2000-жылдан баштап бүгүнкү күнгө чейин.

Экинчи бөлүк«Үй-бүлө институту: жаштардын жашоо турму​шу, социалдык абалы» жаштардын жалпы коомдогу социалдык абалы жана үй-бүлөдөгү орду аныкталган.


Үй-бүлө - никеден, туугандыктан, бала асырап алуу же балдарды тарбияга алуунун дагы башка түрлөрүнөн улам келип чыгуучу үй-бүлөлүк мамилелердин чыңдалышына жана өнүгүшүнө көмөк көрсөтүүгө кызмат кылуучу мүлктүк жана мүлктүк эмес жеке укуктар жана милдеттер менен байланышкан адамдардын чөйрөсү. Коомдо акыркы мезгилдерде үй-бүлө институтундагы мамиле солгундап бараткансыйт, башкача айтканда кризис, конфликт, ата-энелер тарабынан көзөмөлдүн начарлашы сыяктуу жат көрүнүштөр байкалууда. Ал гана эмес, үй-бүлө институтундагы милдеттер да так аткарылбай баш аламандык орун алууда, анын себебинен, өзгөчө жаштар арасында ажырашуулар, үй-бүлөнүн кыргыз коомуна туура келбеген башка формалары көбөйдү. 


Үй-бүлө мүчөлөрү ортосунда пикир алышуу, акылдашуу, улууга урмат сыяктуу баалуулуктар азайып бараткансыйт. Сурамжылоонун жыйынтыктары чагылдыргандай, үй-бүлө мүчөлөрү менен күн сайын 83,7 % респондент пикир алышса, айына бир жолу – 1,5 %, жумасына 2-3 жолу – 6,1%, күн алыс – 8,7 % көйгөйлөрү тууралуу пикир алышып турушат. 

Үй-бүлөнү тынчсыздандырган маселени ийгиликтүү чечүүнү 30,1 % өзүнө байланыштырса, 27,1 % ата-энесине, 41,6 % үй-бүлө мүчөлөрүнө байланыштырат. 88,3 % респондент коомдо жаштарды улуу муундар тарабынан түшүнбөстүктөр кездешерин айтып, жаштарга шкала боюнча 64,0 % респондент 2-3-даражада улуулар тарабынан колдоо жоктугун билдирген. 85,0 % сурамжылоонун катышуучулары улуу муундарга жаштар тарабынан чыдамкайсыздык мамиле болуп жаткандыгын белгилешти. 

Айтыңызчы, бүгүнкү жаштарга билим алуу керекпи?- деген суроого респонденттер “ооба милдеттүү түрдө” – 89,3 %, 7,5 % - “билим албай деле иш таап жана акча тапса болот”, “билбейм” – 3,2 % деп жооп беришкен. Жаштарга туура багыт берүү керек, өткөөл заманда кандай кесиптин ээси болуу жөнүндө так маалыматтардын жоктугу алган билимдерин жашоосунда пайдалана албай калгандыктарынын себеби болуп калууда. 

Бүгүнкү күндө жаштар эмнеге умтулушат: 73,6 % - жаштар материалдык бакубатчылдыкты эңсешсе; 16,9 % билим алууга умтулушат жана 2,7 % карьера жасоону; 1,9 % жаштар туруктуу иш менен камсыз болууну жана 0,8 % чет өлкөгө кетүүнү эңсешет (таблицаны караңыз).


Таблица 2.1 - Жаштардын умтулуусу (процент менен)

	№
	Жооптордун түрлөрү
	Пайызы 

	1.
	Материалдык бакубатчылык 
	73,6

	2.
	Билим алуу
	16,9

	3.
	Карьера жасоо
	2,7

	4.
	Таасирлүү байланыштарга ээ болуу
	0,4

	5.
	Саясат менен алектенүү
	0,7

	6.
	Үй-бүлө, ата-эне
	2,9

	7.
	Чет өлкөгө кетүү
	0,8

	8.
	Үй-бүлө куруу
	0,2


Жаштардын социалдык абалын эксперттер төмөнкүчө баалашты: жакшы – 15 %; орто, канааттандырарлык – 55 %; жакшы эмес – 10 %; билбейм – 20 %.Эксперттердин жооптору боюнча жаштардын социалдык чыңалуусунун себептерине төмөндөгүдөй факторлор таасирин тийгизүүдө: экономикалык (айлык акынын төмөндүгү, жумушсуздук, коррупция, туруктуу турак жайдын жоктугу, экономикалык сабатсыздык) – 56 %; Социалдык (үй-бүлө маселелери, жаш жубайлардын чыдамсыздыгы, ажырашуулар, жалкоолук, сабырсыздык) – 28 %; укуктук (билимдин начардыгы, алдануулар) – 9 %; саясий (саясаттын туруксуздугу, бийликке болгон ишенимдин төмөндүгү) – 7 %. 

Изилдөөлөрдүн жыйынтыктары көрсөткөндөй, жаштарды социалдаштыруунун фундаменти үй-бүлө институтунан башталып жаткандыктан Кыргызстанда үй-бүлө институтунун даражасын көтөрүү жана коомдогу ордун чыңдоо зарыл. Жаштар арасындагы коомдо болуп жаткан жат кубулуштардын себепкери катары үй-бүлө институтуна жоопкерчиликти жогорулатуу керек. Үй-бүлөдөгү балдарды гана эмес, мамлекет тарабынан ата-энелерди тарбиялоо багыттарын иштеп чыгуу зарыл. 

Үчүнчү бөлүк «Жаштардын социалдык өнүгүшүсүнө жана баалуулуктарына дин институтунун тийгизген таасири» жаштардын социалдык-психологиялык абалына дин институтунун оң жана терс тийгизген таасирлери талданган. 

Эксперттердин жооптору боюнча мамлекет дин иштерине кийлигишүүдөбү: ооба – 48,8 % (дин иштерине мыйзам чегинде кийлигишүүдө, динге жамынып терс жүрүм-турумда жүргөндөргө көзөмөл керек); жок – 22,7 % (толук көзөмөл жок, ар кандай баш аламандык); жооп жок – 28,5. 
Дин мамлекеттин иштерине кийлигишүүдөбү: ооба – 33,7 % (даават учурунда кандай максаттагы саясат жүрүп жаткандыгын билбейбиз; мектеп окуучуларына хиджаб кийгизүүнү таңуулашууда); жок – 37,3 %; жооп жок – 29 %. 

Респонденттердин жооптору боюнча саясий максатка жетүүдө диний фактор пайдаланып жатат – 30,3 %, пайдаланылган жок – 28,2 %, 41,5 % - жооп бере алган жок. Калктын динге ишенүүчүлөрдүн бардык катмарына жакшы шарттарды түзүүчү саясат иштелип чыккан – 25,6 %, иштелип чыккан жок – 40,6 %. Мамлекеттик эмес окуу жана тарбиялоо жайларда диний тарбиялоого шарт түзүлгөнбү, «ооба» - 25,8 %; «жок» - 32,3 %; «жооп бере албайм» - 42,0 %. Дин ишенимин пропагандалоодо мамлекеттик массалык маалымат каражаттары (ММК) пайдалануудабы ооба – 26,0 %, пайдаланылган жок – 25,7 %, жооп жок – 47,3 %. Диний кызматкерлер өзгөчө шайлоо учурунда саясат менен алектенип калышат, социалдык-экономикалык жана рухиний милдеттерди чечүүдө ишенүүчүлөрдүн жана алардын уюмдарынын ролу эске алына баштайт. 

Респонденттер диний жөрөлгөлөрдү колдонушу: 39,5 % - аткарам /ар дайым колдоном; 47,2 % - аткарам / колдоном, бирок сейрек; 10,0 % - аткарбайм / колдонбойм; 2,0 % - жооп бере албайм. Сиз намаз окуганды билесизби, билсеңиз дайыма колдоносузбу? – деген суроого респонденттердин 27,5 % - билем жана сыйынууну ар дайым аткарам; 41,8 % - билем, бирок дайыма колдонбойм; 10,6 % - билем, бирок колдонбойм; 16,5 % - билбейм жана колдонбойм; 3,6 % - жооп бере албайм. 

Респонденттердин 44,0 % - сыйынуу үйлөрүнө, мечитке / храмга барышпайт, 13,8 % - күн сайын барышат, 20,6 % - жумасына бир жолу барышат. Диний адабияттарга кызыгып тез-тез окугандар 12,9 %, маал-маалы менен-49,6 %, 32,5 % - таптакыр дин тууралуу адабияттарды окушпайт. 

Жаштардын диний секталык жана экстремистик уюмдарга киришинин себептерине: жумушсуздук -12,0 % ; диний пропагандаларга кабылып калуу–24,7 %; оор материалдык абал –8,1 %; үй-бүлөөдө дин тууралуу начар тарбия берилиши –17,3 %; имамдардын, казы жана муфтийлердин начар иши – 28,9 %; туруктуу руханий идеянын жоктугу – 9,0 %. 

Акыркы мезгилдерде Кыргызстанда жаштар Сириядагы конфликте катышууда. Эксперттер мамлекет тарабынан катуу көзөмөл керектигин жана ДУМК тарабынан алдын алуу үчүн түшүндүрмө иштерин жүргүзүүкеректигин белгилешти. Андан тышкары мамлекет тарабынан аларды жазалоо механизмин иштеп чыгуу зарылдыгын айтышты. Бүгүнкү шартта Кыргызстанда салттуу жана салттуу эмес диний уюмдар ишмердүүлүгүн күчөтө башташты.Ошого байланыштуу жаштарга кандай билим берүү керектигин эксперттер төмөндөгүдөй жооп беришти: светтик гана билим – 29,3 %; диний гана билим - 4,1 %; эки билимди бирдей алуу керек – 43,5%; 23,1% - жооп жок. 

Демек, биздин жаштарды социалдаштырууда руханий жактан дин институтунун тийгизген таасири жогору болуп жаткандыктан, мамлекет тарабынан дин иштерине катуу көзөмөл керектигин жана идеология иштеп чыгуу зарыл. 

Үчүнчү бап «Кыргызстан жаштарынын социалдык-саясый про​цесс​терге катышуулары» деп аталып, эки бөлүктү камтыйт. Би​рин​чи бөлүк«Натыйжалуу «Жаштар саясаты» социалдаш​ты​руу​нун өзөгү» деп аталып бул процесске жаштар саясатынын тийгизген таасири чагыл​дырылган.Азыркы мезгилде «Жаштар саясаты» деген термин менен жаш муундарга карата мамлекеттик жана социалдык кызмат​тар​дын атка​ры​лы​шын белгилешет. Биринчиден, түздөн-түз же обочодон жаш муундардын төрөлгөнүнөн тартып 28жашка чейин (бала-бакчалар, үй-бүлөнү колдоо, билим, социалдык камсыздандыруу, эмгек менен касыз кылуу, турак-жай, бош убакыт, милдетүү аскердик кызмат ж.б.у.с) кыйла көп чараларды өз кучагына камтыган, өтө кенен, көп функционалдуу саясат.

Экинчиден, «жаштар саясаты» деп борбордук атайындаштырылган мамлекеттик жана муниципалдык (жергиликтүү) мекемелерди, коми​тет​тер​ди, жаштардын иштери боюнча министрликти, комиссияларды түшүнөбүз. Булар жаштарды социалдаштырууга байланыштуу башка структуралар менен бирдикте жаштардын көйгөйлүү маселелерине тийиштүү (жумушсуздук, өспүрүмдөрдүн арасындагы (кылмышкерлик, жаш үй бүлөнүн социалдык жактан корголбогондугу ж.б.у.с.) айрым суроолорду чечишет.

Үчүнчүдөн, тар мааниде алсак, «жаштар саясаты» термини тек гана жаштардын бош убакыт жана билим алуу чөйрөсүн камтыйт.

Мамлекеттик жаштар саясатына болгон мамилесин эксперттер төмөнкүчө баалашты: 29,6 % – жакшы;18,7 % – канааттандырарлык; 39,6 % – оң маанайда карайм; 12,1 % – терс маанайда, канааттанбайт. Мамлекеттик жаштар саясатынын кайсы багытын артыкчылыктуу деп эсептейсиз: 

- жаштарды мекенчилдикке тарбиялоо;

- жаштар борборлорун колдоо жана саясатка аралаштыруу ;

-билим берүү жана иш менен камсыздоо;

- жаштар саясатынын баардык багытын бирдей камсыздоо.

Жаштар өздөрүнүн маселелерин чечүү үчүн канчалык деңгээлде жергиликтүү өз алдынча башкаруу органдарына кайрылышаарын эксперттер төмөндөгүдөй баалашты: 
- азыркы мезгилде жаштар эч кимге, кандайдыр бир органдарга кайрылбастан өз маселелерин өздөрү чечишет – 42,6 %;

- көп кайрылышпайт, себеби кайда кайрылуу тууралуу маалыматтары жок – 17,5 %; 

- кайрылышат, айыл жергесинде айыл өкмөттөн башка кайрылуучу мамлекеттик орган жок – 28,3 %;

- айыл өкмөткө кайрылган күндө да, маселе чечилбейт, ишенишпейт – 11,6 %.

Бул маселелер көбүнчө кандай мүнөздө (экономикалык, социалдык, саясий, этникалык, диний, укуктуку) экендигин эксперттер өзгөчө социалдык (бала бакча, билим алуу, справкалар) жана экономикалык деп белгилешти. Жаштардын эң маанилүү деген үч (3) маселесин эксперттер төмөнкүчө санап өтүштү: 
- жумушсуздук, татыктуу иш менен камсыздоо (ички-тышкы миграция, маянанын аздыгы, кесипти туура эмес тандоо, өздөрүн эмгек рыногунда көрсөтө албагандыгы)– 50,0 %;

- социалдык багытта (ден соолуктарынын начардыгы, жогорку сапаттагы билим алуу, тамак-аштын кымбаттыгы) -30,0 %;

- турак жай маселелери (жер участогунун тартыштыгы, мамлекеттик ипотекалык программалардын жоктугу, үй алууга капиталдын жоктугу, батирлердин ижара акысынын жогорулугу) – 15,0 %;

- башка маселелер (кылмыштуулук, маданиятсыздык, башка динге, секталарга аралашып кетүү, жаштарга төмөн пайыздагы кредиттердин жоктугу, ата-энелер жана коом тарабынан көзөмөлдүн начардыгы, интернеттин тийгизген таасири) – 5,0 %. 

Аталган маселелерди чечүүдө жаштарды мамлекеттик бийлик органдары иш менен камсыздоо, мамлекеттик кызматтарга мотивациялоо жана айлык акыны жашоо деңгээлине ылайык жогорулатуу керектигин көрсөтүштү. 

Жыйынтыктап келгенде, натыйжалуу жаштар саясаттын жүзөгө ашыруу үчүн, эң алгачкы бийлик жаштардын ишенимине ээ болуу керек. Ал үчүн ааламдык (глобалдык) социалдык-саясый процессте негизги басым (ставка) жаштарга коюлуш керек. Акырында, жаштарды ийгиликтүү социалдаштыруунун дагы бир маанилүү мүнөздөмөсү – бул алардын Мекенди баалуулук катарында, өздөрүнүн жарандык позициясын, көз карашын, ишенимин жактоо жана коргоо жөндөмдүүлүгү.Бул болсо, азыркы мезгилде Кыргызстан мамлекети үчүн тактикалык жана стратегиялык милдет.
Экинчи бөлүм «Коомдук өнүгүүдөгү жаштарды социалдаш​тыруунун багыттары жана позициялары» деп аталып, социология​лык изилдөөлөрдүн жыйынтыктарынан келип чыккан негизги меха​низм​дер жана багыттар көрсөтүлгөн. 

Өспүрүм муундарды социалдаштырууда алдын-ала көрө билүү керек. Социалдаштыруунунүч системасы бар,биринчиси – социалдаш​ты​руунун багыттуулугу деп аталат. Муну социалдык система түзөт. Экинчиси – «толук такталбаган» социалдаштыруунун системасы. Буга көбүнчө «көчөдөгү» сөз менен түшүндүрүлөт (балалык жана өспүрүм​дүк компаниялар), кино ж.б.у.с. каражаттар. Үчүнчү система – бул инсандын өзүн-өзү тарбиялоосу, анын ойлонулган, билимдүүлүк менен чечимдерди кабыл алуу жөндөмдүүлүгү.

Респонденттер күнүмдүк жашоодо батыштын идеяларынын таасири тийип жатканын сезишкен (57,4 %), 22,7 % - бир аз байкашкан; 9,4 % - анча деле байкашкан эмес, 10,4 % - байкашкан жок. Респонденттердин көз карашы боюнча, батыштын баалуулуктарынын келечектеги кыргыз маданиятына жана улутуна тийгизген таасири боюнча: 

- батыш тажырыйбасын сиңирип алуу менен Кыргызстан жаңы деңгээлге көтөрүлөт – 16,8 %;

- батыш салты кыргыз маданиятына терс таасирин тийгизет – 42,1 %;

- анчалык деле өзгөрүүлөргө алып келбейт – 21,5 %;

- жооп бере албайм – 19,6 %. 

Жаштарды социалдаштырууда «маданияттардын аралашуусунун» жүрүшүндө кыргыз элине таандык маданиятты сактап калуу керектигин – 72,3 % респондент колдошсо, жок, анча деле эмес – 3,5 %. 

Кыргызстандын жаштары эмнеси менен айырмаланарын эксперттер сабырдуулугу (чыдамкай, өжөр, мекенчил, активдүү); пассивдүү (жаман жолго тез аралашып кетет, жалкоо, кайрымсыз); өз алдынча (ааламдаштыруунун таасири менен жаңы талаптарды бат өздөштүрүшөт, өзүмчүл).Эксперттердин оюу боюнча жаштарды тарбиялоонун башаты: үй-бүлө – 75 %; бала бакча, мектеп – 15 %; коом – 10%.Азыркы жаштардын тарбиясынын төмөндүгүнүнбирден бир себеби катары, мамлекет тарабынан (тарбия берүү боюнча бирдиктүү идеологиянын жоктугу, көзөмөлдүн начардыгы, ММК тийгизген таасири, миграция агымы); үй-бүлөдө (ата-энелерди тарбиялоо, ата-энелер балдарды тарбиялоо, жашоо сапатынын төмөндүгү) деп белгилешти. 

Таблица 3. 1 -Институттардын берген тарбиясына

канааттануу (% менен)
	№
	Институттар
	Толугу менен канааттанам
	Орто 

деңгээлде канааттанам
	Анча деле канааттанбайм
	Канааттанбайм
	Таптакыр канааттанбайм

	1.
	Үй-бүлө 
	35,9
	37,8
	13,5
	3,2
	9,6

	2
	Бала бакча 
	16,8
	52,3
	17,4
	5,2
	8,3

	3.
	Мектеп 
	15,6
	51,9
	15,6
	5,8
	11,1

	4.
	Кошуна 
	1,3
	4,6
	5,3
	2,0
	86,8

	5.
	КТУ/ ПТУ
	7,2
	39,2
	23,5
	7,2
	22,9

	6.
	ЖОЖ
	10,3
	35,5
	27,1
	7,7
	19,4

	7.
	Мечит/ церковь 
	7,1
	34,2
	22,6
	11,6
	24,5

	8.
	ММК 
	7,8
	24,0
	28,6
	13,6
	26

	9.
	ТВ
	7,2
	22,2
	28,1
	15,7
	26,8

	10.
	Интернет 
	8,4
	19,5
	25,3
	16,5
	30,3

	11.
	ӨЭУ
	5,8
	13,5
	23,1
	19,2
	38,4

	12.
	Саясый партиялар 
	2,0
	14,6
	24,5
	17,9
	41,0

	13.
	Мамлекет 
	9,0
	34,0
	23,1
	9,0
	24,9


Эртеңки күнгө ишенбестиктен улам жаштар​дын жашоо турмушун кыска мөөнөткө пландаштырышына себеп болууда. Жаштардын маанайы жалпы эле коомдун маанайынан айырмаланбайт. Алсак, сурамжылангандардын 28% өздөрүнүн чыгармачылык жөндөмдүүлүк​тө​рүнүн жүзөгө ашырылышына канаатанган эмес, 25% өзүнүн кесиптик жана мансап жактан өсүшүнүн, материалдык абалынын келечегине, 24% жаран катары укуктук жактан корголушунун келечектерине канаатанган эмес. Муну менен бирге жынысына карабастан респон​денттердин басымдуу көпчүлүгү (96%) өздөрүнүн турмушуна жалпысынан ыраазы экендигин белгилешкен.

Изилдөөнүн жыйынтыктары чагылдыргандай, жаштарды социал​даш​тыруунун бирден-бир багыты катарында жаштарды тарбиялоо боюнча мамлекеттик идеология иштеп чыгуу зарыл. Мамлекет жаштар проблемасын чечүү үчүн жардам бериши, алардын укугун коргошу, алардын келечеги үчүн кам көрүш, кыскача айтканда социалдык өнүгүүүчүн шарт түзүшү бүгүнкү күндөгү коомдук зарылчылык.

КОРУТУНДУ

Кыргыз Республикасындагы саясый-социалдык жана экономи​калык реформалар коомдогу социалдык түзүлүштү эмес, негизги коомдук институттарды кайра курууга алып келди. Эксперттердин баалоосу боюнча, бүгүнкү күндө жаштарга кандайдыр бир багыт​сыз​дык, жүрүм-турумдун баалуулуктарын калыптандырууда жана кызмат​туулугунда кокустук түрүндө жүрүүдө. Социалдык өзгөртүүлөр​дүн жүрүшүндө жаштарга жол ачылган жаңы ааламдаштыруу жана аалам​дашуу идеялары, принциптери, баалуулуктарыжаштарды социал​даш​​тыруунун жогорку деңгээлине жетишүүдө каалаган социалдык натый​жа​луулукту алып келе албады. Учурда болуп жаткан окуялар мам​лекеттин бирден-бир башкы максаттары болгон жаштарды ийги​лик​түү социалдаштыруу жаштар саясатын түп-тамырынан кайрадан карап чыгууга мажбурлайт.

Изилдөөнүн жыйынтыгын талдоодо биз жалпысынан төмөнкүдөй тыянактарды чыгардык жана сунуштарды киргиздик:

1. Жаштарды социалдаштырууда бизди курчап турган социалдык институттардын аткарган милдеттери абдан чоң мааниге ээ. Айрыкча, өзгөрмөлүү коомдо үй-бүлө, билим берүү, дин жана саясий институттардын ролу абдан маанилүү экендигине күбө болдук. Бүгүнкү күндө мамлекет тарабынан жаштарды социалдаштырууда үй-бүлөдөгү ата-энелерди замандын талаптарына ылайык балдарга тарбия берүү боюнча атайын программаларды, идеологияны иштеп чыгуу зарыл. Иштелип чыккан программаларды коомдо массалык маалымат каражаттары, билим берүү системасы жана атайын уюштурулган окутуулар аркылуу пропагандалоо керек. 

2. Ааламдаштыруу жана ааламдашуу шартында Кыргызстан жаштарын социалдаштырууда билим берүү тармагында бирдиктүү саясаттын жоктугунан коомдо чар жайыт, баш аламан саясат жүрүүдө. Ага күбө катарында АКШ, Россия, Түркия, Араб өлкөлөрү, Кытай жана башка улуу державалардын билим берүү тармагы аркылуу жаштардын социалдык-психологиялык абалын туруксуздук багытка бурмалоо менен кыргыздын нукура каада-салттары, үрп-адаттары өзгөрүүгө дуушар болууда. Билим берүү министирлиги тарабынан жеке тармактагы бала бакчадан баштап жогорку окуу жайларына чейин алардын максатын аныктоо боюнча илимий изилдөө жүргүзүп, Кыргызстандын өнүгүшүнө салымын кошо турган жаштарды тарбиялоо боюнча атайын программа иштеп чыгуу жана катуу көзөмөл керек. 

3. Изилдөөнүн жыйынтыктары чагылдыргандай, жаштардын дээрлик басымдуулугуна динин институттардын тийгизген таасирлери абдан чоң боло баштагандыгынан маалымат алдык. Мамлекеттик мекемелердин өкүлдөрүнө карганда муфтияттын өкүлдөрүнө ишеним чоң. Кыргызстанда жаштарды тарбиялоодо дин багытындагы институттардын орду чоң болуп турганда, жаштарга тура багыт берүүчү профессионал муфтийлердин билим деңгээлин көтөрүү боюнча атайын окууларды уюштуруу керек. 

4. Социализация процесси коомдун өзгөрүшү менен өзгөрүүгө дуушар болуп тургандыктан ар беш жыл сайын илимий мониторинге муктаж. Мамлекет тарабынан социологиялык изилдөөлөрдүн жардамы менен жаштарды социалдаштыруу боюнча багыттарын аныктаса болот. 

5. Эксперттердин пикири боюнча жаштардын эң маанилүү проблемалары: жумушсуздук, татыктуу иш менен камсыздоо (ички-тышкы миграция, маянанын аздыгы, кесипти туура эмес тандоо, өздөрүн эмгек рыногунда көрсөтө албагандыгы); социалдык багытта (ден-соолуктарынын начардыгы, жогорку сапаттагы билим алуу; турак жай маселелери (жер участогунун тартыштыгы, мамлекеттик ипотекалык программалардын жоктугу, үй алууга капиталдын жоктугу, батирлердин ижара акысынын жогорулугу) сыяктуу маселелерин жөнгө салууга аракет кылуу. 

6. Коомдо социалдык чыңалуу процессии жүрүп жатканда жаштардын жашыруун сырлары менен бөлөшө турганга, жаштар көп барган жайларда, мекемелерде, мечиттерде психолог кабинеттерин ачуу зарыл. 

Алымкулов Алисбек Төлбашиевичтин «Кыргызстан жаштарын социалдаштыруудагы социалдык институттар» темасында 22.00.04 - социалдык түзүлүш, социалдык институттар жана процесстер адистиги боюнча социология илимдеринин кандидаты окумуштуулук даражасын изденип алуу үчүн жазылган диссертациясына
РЕЗЮМЕ
Негизги сөздөр: адаптация, жаштар, социализация, социалдык институттар, тарбия, үй-бүлө 
Изилдөөнүн объектиси 14 жаштан баштап 28 жашка чейинки Кыргызстан жаштары. 
Изилдөөнүн предмети азыркы коомдогужаштардын социалдаштыруу багыттары жана көйгөйлөрү. 

Диссертациялык изилдөөнүн максаты жаштарды социалдаштыруудагы социалдык институттардын тассирлерин аныктоо жана көйгөйлүү маселелерин тактоо.

Диссертациянын методологиялык негизи– катарында диссертациялык иштин изилдөө принциптери социалдык-гуманитардык илимдерде колдонулган диалектикалык историзм, системдик талдоо аркылуу Кыргыз Республикасынын жаштарын социалдаштыруу каралган. 

Материалдарды чогултууда даректеме, сурамжылоо, контент – талдоо, SPSS программалык пакет маалыматтары колдонулган. Эмпирикалык изилдөөлөргө Кыргыз Республикасынын укук жана нормативдик актылары колдонулган. Анык маалыматтар жана иштин жыйынтыгын эмпирикалык изилдөө методологиясы камсыз кылды. 

Изилдөөнүн илимий жаңылыгы – Коомдогу жаңы социалдык түзүлүштөрдүн Кыргызстан жаштарына тийгизген таасири, алардын социалдык өнүгүшү, баалуулуктары жана кызыкчылыктары социологиялык талдоого алынды; Кыргызстан жаштарын социалдаштыруудагы институттардын орду жана коомго тийгизген таасири каралды; жаштардын баалуулуктары, социалдык-саясый көз караштары жана маданий калыптанышы изилденди;Кыргызстан жаштарынын социалдык-демографиялык өзгөчөлүктөрүнө мүнөздөмө берилди; Ааламдаштыруу процессинде жаштарга оң жана терс таасирлерин чагылдырган жана тоскоол болгон негизги маселелер көрсөтүлдү.

РЕЗЮМЕ

диссертации Алымкулова Алисбека Толбашиевича на тему: «Социальные институты социализации молодежи Кыргызстана» представленной на соискание ученой степени кандидата социологических наук по специальности 22.00.04 – социальная структура, социальные институты и процессы 

Ключевые слова: адаптация, молодежь, социализация, социальные институты, воспитание, семья.

Объект исследования молодежь Кыргызстана от 14 до 28 лет.

Предмет исследования направления и проблемы социализации молодежи нынешнего общества.

Цель диссертационного исследования определение влияний социальных институтов и определение проблемных задач социализации молодежи.

Методологические основы диссертации –в качестве исследовательской работы диссертации рассматривают социализацию молодежи Кыргызской Республики через принципы диалектического историзма, системного анализа использующиеся в социально-гуманитарных науках. При сборе информации были использованы программные пакеты данных новости, опросы, контент-анализ, SPSS. Эмпирических исследованиях использованы нормативно-правовые акты Кыргызской Республики. Достоверные сведения и результаты работы обеспечила методология эмпирического исследования.

Новизнанаучного исследования–Подверглось социологическому анализувлияние на молодежь Кыргызстана новых социальных устройств в обществе, их социальное развитие, ценности, интересы; При социализации молодежи Кыргызстана рассмотрены место социальных институтов и их влияние на общество; Исследованы ценности, социально-политические взгляды и восстановление культуры молодежи; Дана характеристика социально-демографическим особенностям молодежи Кыргызстана; В процессе глобализации отражаются положительные и отрицательные влияния молодежи и показаны основные препятствующие вопросы. 

RESUME
ofAlisbek Tolbashievich Alymkulov’s dissertation on the theme: “Social institutions of socialization of young people in Kyrgyzstan”, presented for academic degree of candidate of sociology on specialty 22.00.04. - Social structure, social institutions and processes.
Keywords: adaptation, youth, socialization, social institutions, education, family.

The object of study young people in Kyrgyzstan from 14 to 28 years.

Subject of research trends and problems of socialization of young people present society.

The purpose of the research is determine the influence of social institutions and the definition of the problem of youth socialization problems.

The methodological basis of the dissertation - - as a research thesis considering the socialization of young people of the Kyrgyz Republic through the principles of dialectical historicism, system analysis used in the social sciences and humanities. When collecting information were used software packages Data news, interviews, content analysis, SPSS. Empirical studies used regulations of the Kyrgyz Republic. Reliable information and results provided the methodology of empirical research.
Scientific novelty of the research - were subjected to sociological analysis of the impact on young people of Kyrgyzstan new social order in society, their social development, values ​​and interests; When socialization of young people of Kyrgyzstan considered the place of social institutions and their impact on society; Abstract values, social and political views and restoration of youth culture; The characteristics of the socio-demographic characteristics of young people in Kyrgyzstan; In the process of globalization, reflected the positive and negative impact of young people and shows the main issues hindering.

